
11 кастрычніка адзначае сваё 65-годдзе сябра Магілёўскага аддзялення  
ГА “Саюз беларускіх пісьменнікаў” Міхась Булавацкі.   Віншуем са святам!  
Доўгіх дзён і плёну ў творчасці, шаноўны Міхась Пятровіч!  

Булавацкі Міхась Пятровіч нар. 11.10.1947 г. у 
в. Восы Глускага р-на Магілёўскай вобл. Скон-
чыў фізіка-матэматычны факультэт Магілёў-
скага педагагічнага інстытута, працаваў на-
стаўнікам, выкладчыкам, з 1977 г. выступае як 
журналіст. У 1988 г. стаў адным з заснаваль-
нікаў магілёўскай філіі аб’яднання “Мартыра-
лог Беларусі”, кіраўнік магілёўскай суполкі Бе-
ларускага ПЭН-цэнтру.   З пачатку 90-х займа-
ецца літаратурнай дзейнасцю, рэдактурай,  пі-
ша вершы, перакладае з рускай.   У 1999 г.  
выйшла кніга В. Высоцкага “Я не падману” ў 
перакладзе М. Булавацкага.  Эсэ “Ноч свабо-
ды” заняло прызавое месца ў літаратурным 
конкурсе “Мая свабода”, праведзеным радыё 
“Свабода”.                          Прэсавая служба СБП. 

Вiншуем! 

( \П р а ц я г    н а   с . 2 ) 

 чытальнай зале Магілёўскай цэнтра-
льнай гарадской бібліятэкі імя К.Мар-

кса 9 кастрычніка 2012 г. для ўсіх дзяўчат і 
жанчын, якія імянуюцца Марынамі, для 
ўсіх прыхільнікаў творчасці Марыны Цвя-
таевай прайшоў літаратурна-музычны ве-
чар «Букет Марининых стихов», прысве-
чаны 120-годдзя з дня нараджэння вядо-
май рускай паэткі. 
     Пранікнёна і кранальна, у камернай аб-
станоўцы ішоў аповед пра яе жыццёвыя і 
творчыя шляхі. Лірычным дапаўненнем 
было чытанне вершаў М. Цвятаевай артыс-
тамі народнага тэатра Палаца культуры во-

бласці (кіраўнік Ала Кускова). Прысутныя пачулі знакаміты раманс 
«Мне нравитс»  (муз. 
М .Тарывярдз іева , 
верш М.Цвятаевай) у 
выкананні салісткі  
Русланы Уласавай. У 
выкананні народнага 
канцэртнага ансамб-
ля «Аквілон» студыі 
класічнай гітары «Рэ-
несанс» (мастацкі кі-
раўнік Гары Есялеў-
скі, музычны кіраўнік 
Андрэй Гарбаценка) 
прагучалі «Паланэз» 
М.Агінскага, «Авэ,Ма-
рыя» Д.Качыні ,«Бар-
карола» Ф. Шуберта. 
   У рамках адкрытага 

мікрафона выс-
тупілі член Саю-
за пісьменнікаў 
Расіі паэт Леа-
нід Сідараў і ма-
гілёўская паэтка 
Надзея Палубін-
ская.  
      Прыем ным 
сюрпрызам для 
гледачоў было 
в ы с т у п л е н н е   
паэта і кампазі-
тара, старшыні 

Магілёўскага аддзя-
лення Саюза пісь-
меннікаў Беларусі  
Мікалая Яцкова, які 
спецыяльна да гэ-
тай юбілейнай даты 
выпусціў зборнік “В 
огромном городе 
моём” з песнямі на 
вершы М.Цвятаевай 
і пазнаёміў прысут-
ных з гэтай кнігай. У 

выкананні 
Мікалая і 
Алы Яцко-
вых песні 
са зборні-
ка  і прагу-
чалі на ве-
чарыне. 
  Гледачам 
была пра-
п а н а в а н а 
электрон-

ная прэзентацыя. Была таксама прадстаўлена кніжная выстава 
«Душа, не знающая меры...», якая адлюстравала вельмі складаныя 
жыццёвыя і творчыя пуцявіны выдатнай паэткі, імя якой назаўсё-
ды ўвайшло ў рускую і сусветную літаратуру. 

Гары Есялеўскі,  Ала Кускова,  
Святлана Міхальчук  і  Ірына Цінякова 

 

 

Спявае  
Руслана Уласава 

 

Мікалай і Ала Яцковы прэзентуюць зборнік песень  
на вершы М.Цвятаевай 

   Гучаць  вершы і музыка... 

 

 

Ірына ЦІНЯКОВА. 

 
 
 
 
 
 
 
 

нямі мы атрымалі 
вестку з далёкага Із-

раіля ад сябра Саюза бела-
рускіх пісьменнікаў Уладзімі-
ра Майсеевіча Ліўшыца. Ён 
паведаміў, што да яго звяр-
таліся з прапановай перай-
сці ў новы Саюз пісьменні-
каў Беларусі, але ён адмо-
віўся гэта рабіць, бо лічіць, 
што сапраўдны саюз –  наш! 
     З-за хваробы з 2007 года 
жыве ў ізраільскім горадзе 
Нацрат Иліт. Пасля інфарк-
ту лекары  не рэкамендуюць 
яму выступаць, але, гэта не 
перашкаджае Уладзіміру 
Майсевічу актыўна праца-
ваць. Ён, як і раней, займа-
ецца краязнаўствам, піша 
па гісторыі Горак і Беларус-
кай сельгасакадэміі. Не па-
кідае і літаратуразнаўства. 
Супрацоўнічае з горацкай 
газетай «Узгорак» і сайтам 
horki.info. Апублікаваў у Гор-
ках і  Магілёве чатыры кнігі. 
     З атрыманага ліста мож-
на даведацца, што і ў зямлі 
абетаванай віруе пісьмен-
ніцкае жыццё  – там ёсць лі-

таратурнае аб'яднанне "Га-
лілея". Выходзіць раз на 
год і часопіс пад гэтай жа 
назвай. На выданне грошы 
збіраюць аўтары. 
 Нашу “Дняпроўскую стро-
му” У.Ліўшыц уважліва пра-
чытаў і адзначыў, што вы-
данне вельмі цікавае. Зра-
біў сабе спасылку і будзе 
чытаць кожны новы нумар 
у інтэрнеце. 
    Таксама ён даведаўся, 
што мы плануем выдаваць 
літаратурны альманах і ад-
разу прапанаваў туды свой 
новы артыкул «Янка Купа-
ла і яўрэі», над якім сёння 
працуе, а ў “Строму” матэ-
рыял «Горацкiе сябры Яку-
ба Коласа» – да 130-годдзя 
паэта. 
  Напрыканцы У.Ліўшыц па-
ведаміў, што меў гутарку з 
прафесарам БДСГА Аляк-
сандрам Віктаравічам Клач-
ковым. Ён доктар тэхнічных 
навук, але піша і вершы.  
Аўтар ці не сямі паэтычных 
зборнікаў на рускай і бела-
рускай мовах. І ён не су-

праць супрацоўнічаць з на-
шымі выданнямі. Магчы-
ма, будзе думаць над тым, 
каб уступіць у шэрагі СБП.  
Тым больш, што яго вершы 
ў свой час атрымалі высо-
кую адзнаку Ніла Гілевіча. 
Алеся Пісьмянкова, Віктара 
Шніпа і іншых вядомых паэ-
таў... 
     Вось такі ліст прыйшоў 
ад Уладзіміра Майсеевіча 
Ліўшыца. І мы вельмі рады, 
што наш зямляк, таленаві-
ты пісьменнік і даследчык 
гісторыі зноў з намі, хоць і 
жыве зараз далёка ад род-
ных мясцінаў. Няхай у яго 
ўсё будзе добра!  

 

 

     ЛІЎШЫЦ Уладзімір Майсеевіч (нар. 1.02.1946 г., Чырвоны Кут) – кандыдат філасоф-
скіх навук, дацэнт, член Саюза беларускіх пісьменнікаў, Саюза журналістаў Рэспублікі 
Беларусь, Міжнароднага Саюза пісьменнікаў «Новы сучаснік». 
     З 1972 па 1998 г.г. працаваў асістэнтам, старшым выкладчыкам, дацэнтам кафед-
раў філасофіі і паліталогіі Беларускай дзяржаўнай сельскагаспадарчай акадэміі 
(БДСГА). 
     З 1998 па 2005 г. – стваральнік і першы дырэктар Горацкага раённага гісторыка-
этнаграфічнага музея і на 0,5 стаўкі – дацэнт кафедраў маркетынгу і права БДСГА. 
З 2005 года – рэдактар часопіса "Веснік БДСГА», прафесар кафедры гісторыі дзяржа-
вы і права БДСГА. 
     У.. М. Ліўшыц – арганізатар і першы старшыня Горацкага раённага культурна-ас-
ветніцкага габрэйскага аб’яднання імя Б. Іофэ, гарадской іудзейскай абшчыны. 
     З 2007 года жыве ў Ізраілі ў г.Нацрат Іліт (Верхні Назарэт), займаецца літаратур-
най і навуковай працай.                                                                            Падрыхтаваў М.Яцкоў. 

кастрычніка ў більярдна- 
спартыўным клубе “Ардэзіт” 

прайшоў чэмпіянат Магілёў-
скай вобласці па рускім більярдзе ў 
намінацыі “піраміда класічная”. Ад-
метнасць гэтага спаборніцтва, па-пер-
шае, у тым, што гэта першы такі чэмпі-
янат не толькі на Магілёўшчыне, але 
ўвогуле ў Рэспубліцы Беларусь, а па-
другое, у тым, што ён быў прысвеча-
ны 65-годдзю сябра Саюза беларускіх 
пісьменнікаў Міхася Булавацкага, не-
аднаразовага чэмпіёна вобласці па 
“свабоднай пірамідзе”сярод ветэра-
наў.  Распавядае Міхась Булавацкі:    
       “Ёсць чатыры віды рускага біль-
ярда, прызнаных еўрапейскай федэ-
рацыяй більярднага спорту, па іх мо-
гуць праводзіцца афіцыйныя спабор-
ніцтвы.    Гэта  “піраміда  свабодная”  
(жаргонная назва “амерыканка”), “пі-
раміда камбінаваная” (“маскоўская”), 
“піраміда дынамічная” (“неўская”) і 
“піраміда класічная”, якую яшчэ назы-
ваюць “рускай” або “сібірскай”. Па на-
зве “РУСКІ більярд” і памянутых тут 
жаргонных назвах яго варыянтаў ча-
мусьці лічыцца, што гэтая гульня 
прыдумана ў Расіі. Знойдзены нядаў-
на більярдны стол ХІХ стагоддзя 
(“радзівілаўскі стол”) у нас адрэстаў-
равалі, і А.Лукашэнка ўрачыста пада-
рыў яго Расіі. Маўляў, бярыце, нам ва-
шага не трэба. Аднак… 

Калі ў Еўропе пачалі гуляць у гэ-
тую гульню (а гэта не пазней за ХVІ 
стагоддзе), слова “рускі” да Вялікага 
Княства Маскоўскага не мела ніякага 
дачынення. Таму можна з вялікай іма-
вернасцю меркаваць, што рускі біль-
ярд прыдуманы ў краіне, у назве якой 
было слова “рускі”, – у Вялікім Княст-
ве Літоўскім, Рускім і Жамойцкім. На-
пачатку гэта і быў той від більярда, 
які зараз атрымаў назву “піраміда 
класічная”, дзе гульня вядзецца пра-
нумараванымі шарамі, пакуль адзін з 
гульцоў не набярэ 71 ачко. Тым, хто 
прыязджаў з-за мяжы, цяжка было 
тлумачыць правілы гульні, таму для 
такіх выпадкаў і прыдумалі спро-      
шчаны варыянт, дзе нумары не па-      

трэбныя, а трэба было толькі забіць 
у лузы любыя восем шароў. Назвалі 
“амерыканка”, бо гулялі з тымі, хто 
кепска разумеў мову, з “амерыканца-
мі”. 

Затым нашу гульню перанялі ў 
Маскоўскім княстве і прыдумалі свае 
варыянты. “Піраміда неўская” і “піра-
міда маскоўская” – гэта сапраўды ра-
сійскія варыянты рускага більярда. 
Цікава, чаму “піраміду класічную” ў 
Расіі сталі называць “сібірскай”. Калі, 
дзякуючы вайсковаму таленту Суво-
рава, нашы землі адышлі да Расійскай 
імперыі, раней вольныя людзі не пры-
малі прыгнёту расійскага цара і яго 
паноў. Раз-пораз выбухалі паўстанні 
ці мясцовыя бунты, якія заканчваліся 
тым, што вінаватых ссылалі ў Сібір. 
Але гэта былі не мужыкі кшталту 
Сценькі Разіна ці Амяльяна Пугачова, 
гэта былі людзі з высокай адука-
цыяй, інтэлектуалы, якія і ў Сібіры 
стваралі вакол сябе пэўную культур-
ную прастору, гулялі ў свае гульні, у 
тым ліку ў рускі більярд. З Сібіры ён і 
распаўсюдзіўся ў Расіі. А зараз і ў 
Расіі, і ў нашай краіне амаль забыты. 

Калі кіраўнікі клуба “Ардэзіт” вы-
рашылі ўганараваць маім імем чарго-
вы чэмпіянат вобласці, то я прапана-
ваў варыянт “піраміды класічнай”, як 
гульні, прыдуманай у нашай краіне. 
Але ж гэтай гульні ў нас не веда- 
юць, – запярэчылі мне, – таму будзе 
вельмі мала ўдзельнікаў. Але я насто-
яў: няхай будзе мала, затое, гэтая 
гульня з нашай падачы паступова 
вернецца ў більярдныя клубы. Гуль-
цоў сапраўды сабралася няшмат, але 
пачатак пакладзены. Адзін з пера-
можцаў, майстар спорту Алесь Васі-
леўскі выказаў задавальненне тым, 
што даведаўся пра новы для яго від 
рускага більярда (вось! – аказваецца, 
што і майстры не ведаюць!), пры-
знаў яго вельмі цікавым і сказаў, што 
будзе ў далейшым шукаць партнёраў 
для гэтай гульні.” 

У першынстве ўзялі ўдзел 9 чала-
век. Сярод іх спартоўцы, якія неадна-
разова перамагалі ў самых высокіх 

турнірах (майстар спорту А.Васілеўскі, 
кандыдат у майстры спорту А.Боксер, 
А.Путнін, В.Бязручанка, Я.Шэйнін, га-
спадар клуба “Ардэзіт” А.Сцяпанаў і 
двое маладых задзіраў А.Казук і 
Р.Юзыпчук. А таксама юбіляр М.Була-
вацкі. 

У сярэдзіне турнір быў перапыне-
ны візітам дэлегацыі Саюза беларус-
кіх пісьменнікаў з удзелам намесніка 
старшыні СБП Э.Акуліна. Сябры павін-
шавалі М.Булавацкага з днём народзі-
наў, уручылі падарункі. Эдуард Акулін 
таксама  павіншаваў з прыёмам у СБП 
Таццяну  Барысік,  уручыў  ёй  пасвед- 

чанне і кветкі.  
Пасля турнір быў прадоўжаны. 

Цёплыя словы і сяброўская падтрым-
ка натхнілі М.Булавацкага настолькі, 
што ён змог перагуляць даволі моц-
ных А.Путніна і В.Бязручанку, шматра-
зовых чэмпіёнаў горада і вобласці, 
але ў паўфінале прайграў А.Боксеру і 
заняў ІІІ месца. У фінале А.Боксер адо-
леў вопытнага А.Васілеўскага і завая-
ваў залаты медаль чэмпіёна воблас-
ці. Пераможцы, акрамя медалёў і гра-
шовых прызоў, атрымалі падарункі ад 
М.Булавацкага. 
    ( З а к а н ч э н н е   н а   с . 4 ) 

У  МАГІЛЁВЕ  АДРАДЖАЮЦЬ  
БЕЛАРУСКІ  ВАРЫЯНТ  БІЛЬЯРДА 

 

дным з любімых захапленняў Міхася Булавацкага ёсць гульня на більярдзе. Пача-
лося гэтае захапленне яшчэ ў студэнцкія гады, але вялікіх поспехаў тады ён не да-
сягнуў, бо більярд у СССР лічыўся “буржуйскай забавай” і не практыкаваўся як 

спорт ці нават як разумная форма адпачынку. Зараз на сёмым дзясятку спадар Міхась ад-
навіў тое захапленне. І ўжо не без поспехаў. Неаднаразовы чэмпіён вобласці сярод ветэ-
ранаў, ён часта бярэ ўдзел у рэспубліканскіх ветэранскіх турнірах. На пачатку верасня  
М.Булавацкі вярнуўся з рэспубліканскай спартакіяды інвалідаў, якая праходзіла ў Брэсце, 
з сярэбраным медалём (дарэчы, другое месца ён займае на гэтай спартакіядзе ўжо чацвёр-
ты раз)...       ( З а к а н ч э н н е   н а   с . 4 ) 

БІЛЬЯРД  ЯК  ЧАСТКА  ЖЫЦЦЯ 

Прапануем вашай ўвазе апавяданне Т.Барысік “Вянок цыбулі”,  
якое 24 кастрычніка 2012 г. на сваіх старонках 
змясціла “Наша Ніва”. 

 «Дняпроўская 
строма»  
заўсёды  

на 
www.kamunikat.org

 роднай Магілёўшчыны ў вялік і  свет 
пайшоў вядомы беларуск і  празаік   

Леанід Леановіч ,  паэты Ігар  Шклярэў-
скі ,  Пятро Прыходзька,  Мікола Аўрам-
чык,  Іван Бурсаў ,  Павел Вераб 'ёў ,  Міко-
ла  Янчанка,  Ізяслаў  Катляроў ,  Міхась  
К а з а к о ў ,  к р ы т ы к - л і т а р а т у р а з і н а ў ц а 
Дзмітрый Бугаёў і  іншыя нашы землякі -
п ісьменнік і .  
     Абласное аддзяленне Саюза пісь-
меннікаў Магілёўшчыны падтрымліва-
ла  творчыя сувязі  таксама з  п ісьменні -
камі  з  Габрава (Балгарыя) ,  Таруньскага  
і  Влацлавецкага ваяводстваў (Поль-
шча) ,  Бранскай  (Расія)  і  Ровенскай  (Ук-
раіна)  абласцей.  
     Галоўную ж сваю задачу мы бачылі і 
бачым у  выхаванні  лі таратурнай  зме-
ны,  аказанн і  не  толькі  творчай дапамо-
г і ,  але і  ў  друкаванні  маладых пісьмен-
нікаў.  У  гэтым добруго  службу  саслу-
жылі  нам калектыўныя зборнік і  «Гала-
сы Прыдняпроўя» (выдавецтва «Мас-
тацкая літаратура»,  1991 г . ) ,  “Дняпроў-
ск ія  хвалі”  (Магілёў,  1993 г . )  у  як іх  по-
бач з  п ісьменнікамі  абласнога аддзя-
лення  СП былі  надрукаваны творы і  
некальк іх  дзесяткаў аўтараў  — ч ленаў  
літаб'яднанняў Магілёва і  вобласці .  
     Воісь радкі  эканаміста Іны Шчагло-
вай:  

Край крыштальных крыніц  
I  жыт нёвых палёў,  
Гаманлівых бароў  
I  азёр  с інявок іх ,  
Беларусь,  Беларусь,  
Кожны раз  я ізноў  
Да т ва іх  прыпадаю вытокаў.  
Не стамлюся спяваць 
Табе  песні  свае,  
Твая мова мне роднаю стала,  
I  ў  сэрцы гучаць 
Зразумелыя мне  
Словы Коласа ,   
Словы Купалы.   

 
   Найбольш мяне ўразіла тое, што Іна нара-
дзілася не на беларуокай зямлі, а ў далёкім 
Мурманску. Калі сям'я пераехала сюды, Іна 
пайшла тут у школу, палюбіла нашу бела-
рускую мову і, як піша ў вершы, гэтая мова 
ёй роднаю стала. 
   Дарэчы, некаторыя вершы членаў літ-
аб'яднанняў загучалі песнямі. А каб пе-
сень, добрых твораў было больш, варта 
адкрываць і падтрымліваць маладыя та-
ленты. Каб нанова, як і раней, узляталі ў 
высокія нябёсы неўміручыя радкі: «Пры-
дняпроўе маё, Прыдняпроўе, пералескі, 
крыніцы, лугі...» 

( Заканчэнне. Пачатак у № 1 - 8 ) 

Эдуард Акулін уручае падарунак  
Міхасю Булавацкаму 

Таццяне Барысік уручаецца пасведчанне 
сябра Саюза беларускіх пісьменнікаў 

 

БІЛЬЯРД   
ЯК  ЧАСТКА  ЖЫЦЦЯ 

– Што для вас 
більярд? – запы-
таліся мы. 
– Па-першае, гэта 
адпачынак. Бо ся-
дзенне за кампу-
тарам ці сядзенне з 
вучнем за сталом – 
гэта ўсё ж сядзен-
не, якое трэба пе-
рамяжаць нейкай 
рухомай дзейнас-
цю. А ў простым 
гулянні па вуліцы 
я не бачу сэнсу, та-
му яно мяне не ва-

біць. Па-другое, гэта спорт, прычым спорт самы 
дэмакратычны: спаборнічаць на роўных могуць і 
школьнік, і пенсіянер. А для людзей сталага ўзрос-
ту гэта самы адпаведны від спорту, ён не па-
трабуе рэзкіх рухаў, але ўсё ж патрабуе і цвёрдай 
рукі, і зоркага вока, і вытрымкі, і пэўных псіхічных 
якасцяў. Усё гэта, вытрэнірованае за більярдным 
сталом, спатрэбіцца і ў іншай дзейнасці чалавека. 
Па-трэцяе, гэта спосаб знаёмства з новымі лю-
дзьмі, спосаб пашырэння эмацыйнага поля чала-
века. Більярд – задавальненне не таннае, таму ў 
більярдныя клубы заглядваюць людзі, у якіх бы-
ваюць лішнія сродкі. Мне цікавая гэтая генерацыя 
новай беларускай буржуазіі, якая толькі нараджа-
ецца. 

– Вы, пенсіянер, дзе знаходзіце сродкі зай-
мацца більярдам? 

– Я не толькі пенсіянер. Я яшчэ індывідуаль-
ны прадпрымальнік у галіне матэматычнай адука-
цыі. Мае паслугі школьнікам, абітурыентам істотна 
дапамагаюць ім, бо я маю вялікі досвед такой пра-
цы, таму карыстаюцца попытам. Гэтая праца пры-
носіць мне і задавальненне, і, натуральна ж, заро-
бак. Дарэчы, невялікі заробак я маю і ад більярда, 
бо я – пакуль адзіны ў Магілёве суддзя па більяр-
дзе і мне даводзіцца судзіць розныя спаборніцтвы 
не толькі на абласным узроўні, але й вышэй. 

Мы зычым нашаму сябру новых поспехаў у 
більярдзе.  І не толькі ў ім. 

                   

( З а к а н ч э н н е .  П а ч а т а к    н а   с . 2 ) 

            Міхась БУЛАВАЦКІ 
 
О ПЕРВИЧНОСТИ  КОЛБАСЫ 

 
(Сынкам Беларусі, 

якія на пачатку нашага змагання  
за незалежнасць усё пыталіся: 

“А что, эта мова  
нам колбасы добавит, что ли?”) 

 
Расла, квітнела і спявала, 
Прыгожа, весела жыла. 
Душы сваёй не замыкала, 
Чужых ласункаў не жадала, 
Да ўсіх спагадлівай была. 
 
На свята знойдзе зоркі-краскі, 
Да сэрца ў горы прыхіне, 
Суцешыць боль сваёю ласкай, 
Дзіця пацешыць байкай-казкай, 
Старога песняй не міне. 
 
І не цуралася павагі 
Людзей сумленных пры зямлі… 
Ды што там лёсу тыя сагі! 
Свае ён мае шалі-вагі, 
Свае ганяе караблі. 
 
Вось так і тут: прыйшлі няўзгоды –  
Да брата трапіла ў палон. 
Цярпела здзекі год за годам, 
Ды не зракалася народа, 
Імя чыё ўзяла спакон. 
 
Мінула тое ліхалецце. 
Даў Бог да лепшага дажыць! 
Але знядужала. А ўрэшце 
І сонца хворым кепска свеціць… 
“Сыночак мой, дапамажы! 
 
Схадзі ў лякарню, купіш лекаў –  
Палёў гаючую расу… 
Я акрыяю… Не калека ж!..” 
Сынок задумліва прамэкаў: 
“А хватит мне на колбасу?” 
 
Ўздыхнула. Болей ані слова 
Не мовіла. Стаіла сум… 
Пад бел-чырвона-белым сховам 
Хварэе ціха Маці-мова… 
Сын уминает колбасу. 

 

       Падрыхтаваў  
Кастусь ШАШКІН. 

 2 кастрычніка свой дзень нараджэння адзначае сябра 
Магілёўскага аддзялення СБП, пісьменнік і журналіст 

Анатоль Казіміравіч САНАЦЕНКА.    Віншуем! 


